
ত্রিতাল ( )
ওরে ভাই, ফাগুন লেগেছে বনে বনে— ভালে ডালে ফুলে ফলে পাতায় পাতায় রে, আড়ালে আড়ালে কোণে কোণে । রঙে রঙে রঙিল আকাশ, গানে গানে নিখিল উদাস— যেন চলচঞ্চল নব পল্লবদল মর্মরে মোর মনে মনে ॥
হেরো হেরো অবনীর রঙ্গ, গগনের করে তপোভঙ্গ । হাসির আঘাতে তার মৌন রহে না আর, কেঁপে কেঁপে ওঠে খনে খনে । ,
বাতাস ছুটিছে বনময় রে, ফুলের না জানে পরিচয় রে । তাই বুঝি বারে বারে কুঞ্জের দ্বারে দ্বারে শুধায়ে ফিরিছে জনে জনে ॥

		 এই পাতা শেষ সম্পাদিত হয়েছে ১৩:৫৭টার সময়, ১৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

